
क्या सूक्ष्म, लघु और मध्यम उद्यम मंत्री यह बताने की कृपा करेंगे किः
(क) 
क्या सरकार ने सूक्ष्म, लघु और मध्यम उद्यमों में उत्पादन तथा सेवा प्रदायगी क्षेत्रों के विकास के लिए कोई अनुसंधान और विकास कार्यक्रम शुरू किए हैं;

(ख) 
यदि हां, तो विगत तीन वर्षों के दौरान ऐसे कार्यक्रमों अथवा उठाए गए कदमों का वर्ष वार ब्यौरा क्या है; और
(ग) 
यदि नहीं, तो इसके क्या कारण है?
उत्‍तर
सूक्ष्‍म, लघु और मध्‍यम उद्यम राज्य मंत्री (स्वतंत्र प्रभार)
(श्री गिरिराज सिंह)
(क) और (ख) : जी, हां। भारत सरकार और उसकी एजेंसियां जैसे वैज्ञानिक और औद्योगिक अनुसंधान परिषद (सीएसआईआर), कॅयर बोर्ड, खादी और ग्रामोद्योग आयोग (केवीआईसी), जैव-प्रौद्योगिकी विभाग (डीबीटी), केंद्रीय कॅयर अनुसंधान संस्थान (सीसीआरआई), आदि के पास सूक्ष्म, लघु और मध्यम उद्यम (एमएसएमई) के उत्पादन और सेवा प्रदान करने के लिए अनुसंधान और विकास सहित बहु आयामी दृष्टिकोण वाली योजनाएँ और कार्यक्रम हैं जैसे:- 
· प्रौद्योगिकी उन्नयन, लीन विनिर्माण तकनीकों को अपनाना, 
· उत्पाद डिज़ाइन में सुधार, 
· एलईडी बल्ब, अल्‍प उष्‍मीय कॉर्डियेराइट प्रोरसिलैन कुकवेयर आदि के लिए सेरामिक हीट सिंक (सीएचएस) के विकास के लिए अनुसंधान और विकास (आर एंड डी) परियोजनाएं। 
· कॅयर क्षेत्र में उत्पादन प्रक्रियाओं का आधुनिकीकरण, मशीनरी और उपकरणों, परीक्षण और सेवा सुविधाओं का विकास। 
· जैवप्रौद्योगिकी इग्निशन ग्रांट (बीआईजी), लघु व्यवसाय नवोन्मेष अनुसंधान पहल(एसबीआईआरआई) आदि जैसी विभिन्न योजनाओं के माध्यम से सस्ते उत्पादों का निर्माण। 
· पिछले तीन वर्षों में एमएसएमई मंत्रालय द्वारा किए गए आर एंड डी की पहल में मल्टीपल स्पिंडल (48 तक) सोलर चरखा, पाल्म क्लाइंबिंग उपकरण, बम्बू सिल्वर कम इंसेंस स्टिक निर्माण मशीन, कॅयर उत्पादों के लिए कम्प्रेसन मौल्डिंग मशीन, कॅयर फैब्रिक की पतली किस्म की बुनाई के लिए पावर लूम, पॉली(लैक्टिक एसिड)/कयर कंपोजिट से निर्मित जैव-प्लास्टिक, कॅयर टफ्ट बोर्ड, खादी के लिए लवण मुक्त रियेक्टिव डाइंग प्रक्रिया, क्ले की मूर्तियों के लिए प्राकृतिक रंग, दूरदराज़ के गावों के लिए सोलर वॉटर पंप आदि शामिल हैं। 
(ग) : प्रश्न नहीं उठता। 
*****
